Татар теле һәм әдәбияты укытучысы Дәүләтова Илсөяр Гаязетдин кызының дәрес эшкәртмәләре.

  Тема: Кәрим Тинчуринның “Сүнгән йолдызлар”драмасында фаҗига һәм матурлык. (Класстан тыш уку дәресе)
Максат: Әсәрдәге геройларның хис-тойгылары,мәхәббәтләренең чагылышы. “Сүнгән йолдызлар”драмасында матурлык һәм фаҗига.

Җиһазлау: Мәхәббәт турында  фикерләр язылган плакатлар, китаплар күргәзмәсе.

Укытучы. Хәерле көн, хөрмәтле укучылар, кунаклар. Без бүгенге дәресне күпкырлы талант иясе булган Кәрим Тинчуринның “Сүнгән йолдызлар”әсәрен өйрәнүгә багышларбыз. Драматург әлеге әсәрен 1923нче елда яза. Бүгенге көнгә кадәр ул сәхнәдән төшми. Кеше бәхете проблемасын чагылдырган “Сүнгән йолдызлар” әсәре 1913 – 1914 елгы тарихи вакыйгага нигезләнеп иҗат ителгән. Драманың сюжеты романтик-фантастик детальләр белән үрелеп барганлыктан, әсәр, басылып чыккач та, вульгар социологизм тарафдарлары ягыннан тискәре бәяләнә. Ләкин “Сүнгән йолдызлар” драмасы – КТинчурин иҗатында гына түгел, ә татар драматургиясе тарихында иң уңышлы әсәрләрнең берсе.

    Хәзер сүзне язучының иҗаты белән таныштыру өчен китапханәче Ләйлә Вагыйз кызына бирәм. Рәхим итегез.
(Китапханәче К.Тинчуринның китаплары һәм иҗаты белән таныштыра)

Укытучы. Хәзер без сезнең белән сораулар буенча әңгәмә үткәрербез.

1. К.Тинчуринның театраль эшчәнлеге.

2. “Сүнгән йолдызлар”әсәре.

1.Әсәрдә образлар бирелеше.

2.Геройларның хис-тойгылары,мәхәббәтләре.

3.Илдәге сәясәтнең геройлар тормышына тәэсире.

4.Әсәрдә матурлык һәм фаҗиганың чагылышы.

Кыскача гына әсәрнең сюжеты белән танышыйк.(Бер укучы әсәрнең эчтәлеген сөйли.)

Укытучы. Жанры буенча бу әсәр – фаҗигале драма. Вакыйгалар “мәхәббәт өчпочмагы”на нигезләнеп алып барыла.

Экспозиция – хәзрәттә хезмәт итүче ятим егет Исмәгыйль Сәрвәрне ярата. Әбисе белән генә яшәүче кыз аның мәхәббәтен кабул итә. Мәхдүм Надир,хат язып,Сәрвәрне яратуын белдерә.

Төенләнеш – сугыш башлана.

Хәрәкәт үстерелеше – егетләрнең бер өлеше төрле юллар белән солдаттан кала, бер төркемен сугышка алып китәләр. Сөйгәне белән аерылу сәбәпле,Сәрвәр хәсрәт эчендә яши.

Кульминация – Сәрвәр үз куллары белән Исмәгыйль колагына “Дару”сала. Егет үлә.

Чишелеш – Сәрвәр акылдан яза. Соңрак сөйгәне кабере өстендә җан бирә. “Соңгы өмете”,”актык йолдызы”булган Сәрвәр үлеменнән соң Надир үз-үзенә

кул сала. 
   Хәзер төп образлар турында сөйләшербез.

(Укучылар өйдә әзерләп килгәннәрен сөйлиләр.)

Укытучы. “Сүнгән йолдызлар” һәрбер кешенең бәхетле булырга хокукы барлыгын күрсәткән әсәр. Автор һәр кешегә йолдызлар бүлеп бирә. Сәрвәрнең төшендә ул йолдызлар сүнүнең сәбәбе сугышта дип әйтмәкче була. Бәлки шулайдыр да, чөнки сугышлар кешеләргә бервакытта да  шатлык китерми. Бүген дә ул шулай.
   Хәзер без сезнең белән мәхәббәт турында сөйләшербез.

(Укучылар белән әңгәмә оештырыла.)

-Нәрсә ул мәхәббәт?

- Мәхәббәттә өченче кеше кем ул?

- Мәхәббәт турында нинди шигырьләр,җырлар беләсез?

- Мәхәббәт турында күренекле кешеләрнең фикерләре.

(Укучыларның фикерләре тыңлана.)

Укытучы. Әйе,укучылар,әлеге әсәр тормыш, мәхәббәт турында. Аны әби – бабаларыбыз караган, әниләребез, әтиләребез укып үскән. Хәзер без укыйбыз. Ышанып әйтә алабыз:”Сүнгән йолдызлар”әсәре киләчәк буыннарга да барып җитәр.

Өй эше бирелә. Бүгенге көн укучысыннан Исмәгыйльгә,Сәрвәргә яки Надирга ачык хат язарга.
                                Әнием,кичер мине...
                                 (сәламәтлек театры)

Авторы:ДәүләтоваИ.Г. Саба районы Олы Арташ төп мәктәбе.

Катнашалар:

Ана -45яшьтәге хатын.

Дания – Зәйнәп апаның кызы,9нчы сыйныфта укый.

Алсу – Даниянең классташы.

Лена,Роза – шәһәр кызлары.

Милиция,ашыгыч ярдәм күрсәтү табибы.

(пәрдә ачылганда ана моңаеп утыра.Талгын гына музыка агыла)

· Мин – ана. Бала өчен күпме йокысыз төннәр, тынычсыз көннәр кичергән меңнәрчә, миллионнарча аналарның берсе мин. Күпме күз яшьләре белән сугарылган икән ул ана йөрәге. Куанып кына яшәрлек заман бит бүген, ә минем күңелем боек, ашым аш, йокым йокы түгел.

Кызым – Даниям, минем аңа баглаган өметләремне акламады, каты бәгырьле, җилкуар булып чыкты. Хәтерлим әле...(Кызының үткәнен исенә төшерә. менә ул мәктәптән кайта. Әнисен кочаклап:"Әнием,имтиханнарымны “5”кә бирдем. Мин киләчәктә табибә булачакмын")Нишләп үзгәрдең соң син минем балакаем. Әнә үзе дә килә.

(Дания керә,әнисен күрә һәм аңа кырыс кына эндәшә)

· Ни булды тагын?

· Кая барасың,кызым?

· Сәер сорау.Минем теләсә кая баруым мөмкин. Кинога,танцыга. Һәр адымым өчен отчёт биреп торыргамыни? Иптәшләр янына,шәһәрдән Лена белән Роза кайткан. Ярамый мәллә?

· Ярый.Тик кем белән барасың? Кичә дә соң кайттың. Өстәвенә сәер идең. Кызым, кошелогымны күрмәдеңме син?

· Юк. Шуннан ни булган? Бала түгел бит инде мин. Минем вакытым юк. Мин Алсу белән барам.(Дания чыгып китә)(Ана ялгызы)
· Белмим,ничек сөйләшергә дә белмим мин аның белән. Кызым канат кагалмыйча,кыя башыннан тәгәрәп төшәр дә челпәрәмә килер төсле. Күңелем нидер сизә.

· (Даниянең классташы Алсу керә)

· Исәнмесез,Зәйнәп апа.Дания өйдәме?

· Юк.Ул  бит синең белән дискотекага барам диде.

· Аның минем белән күптән сөйләшкәне дә юк. Безгә дә керми ул. Әллә нишләде әле ул. Сания Әхтәмовна да борчылып сезгә җибәрде әле мине.
· Көн саен акча сорый. Өйдән әйберләр дә югала башлады.Нишләргә инде,аптыраган.(Елый,Алсу аны тынычландыра.)
· Зәйнәп апа,тынычланыгыз.(Валидол каптыра.)

· Әйдәгез,бергә эзләп табыйк. Бәлки аңа ярдәм кирәктер.(Чыгып китәләр.)

(Дискотека бара. Музыка акырталар.Яшьләр бии. Хәлсезләнгән Дания керә.)

· Кызлар,сәлам!(кызлар ишетми дә)
· Кызлар,сәлам!Роза,сиңа сүзем бар иде.
· Тагы кирәкме?Әйттем бит инде мин сиңа,бер доза – 1мең сум. Беренчесе генә аның бушка. Ха-ха-ха...

· Каян табыйм.Әнинең акчасын да алып бетердем.  Өйдә сатар әйбер дә калмады бит инде... Үтермәгез мине, үтермәгез, бирегез... Уф, түзалмыйм.

Чыңлый колакларым,

Җаным кайный,каным кайный,

Күз алдымда шәүлә йөри.

Бу нинди котсыз шәүлә!

Гомеремне үзем бетердем мин,

Булмый җанны дәвалап.

Һәлакәткә таба йөгергәндә

Алмадыгыз нигә аралап?!

(Кызлар биюләрен дәвам итәләр.Дания хәлсезләнеп читкә китеп утыра. Аңын югалтыр дәрәҗәгә җитә,саташа...)

(Милиция кереп кызларны кулга ала. Кулларын артка куйдырып алып чыгып китә.)

-РФнең Җинаятьчелек кодексында 228,230нчы маддәләр белән танышкан кеше барысын да аңлар. Законда наркотик сатсаң – 3, җыйсаң – 7 елга кадәр иректән мәхрүм итү каралган.

(Зәйнәп апа белән алсу керә. Алар читтә бөгәрләнеп яткан Дания янына киләләр. Ана баласына иелә.)

· Кызым,ни булды сиңа?

· Әнкәем минем.

· Кай җирләрең авырта,балакаем?

· Аякларым хәлсез.
· Нишләдең син,балам?

· Әни...Кичер мине.Мин гаепле.Нинди җәза бирсәң дә,мин аны гадел дип исәпләрмен. Бер генә теләгем бар – син кичер мине.(Алсу ашыгыч ярдәм чакырырга чыгып китә.Доктор керә.)

· Доктор,зинһар өчен терелтегез минем кызымны.

· Терелерме,юкмы,әйтүе кыен.Без,әлбәттә,кулдан килгәннең барысын да эшләрбез.(Чыгып китәләр.)
· Бердәнберем,минем.Ташлама мине,ялгызымны калдырма!(Алсу керә.)

· Зәйнәп апа,кичерегез.

Доктор:”Әйе,наркомания – куркыныч чир. Кешеләр аек булыгыз,берегез дә бу юлны сайламагыз! Шуны онытмагыз:сез – гүзәл җиребезнең тоткасы.”

“Юк!”дип кистереп әйтү бары тик кешенең үзеннән генә тора.

(Ана хәлсезләнеп егыла.Моңсу көй агыла.)

                                        Тәмам.
Тәрбия сәгате. Чын дус нинди була?
Максат: Дуслык дигән төшенчәне аңлату. Укучылар арасында дустанә мөнәсәбәт тәрбияләү.

Җиһаз: Плакат, сюжетлы рәсемнәр, Кояш, Чәчәк һәм кошлар.

                          Дәрес барышы.

1.оештыру өлеше.

“Минем дустым”темасына ясалган рәсемнәрдән күргәзмә оештыру.

2.Яңа белем һәм күнекмәләрне формалаштыру.

- Чын дус нинди була?Укучылар өйдә язып килгән фикерләрен укыйлар.

- Әйе,укучылар,дуслык ул – ике кешенең бер-берсенә булган яхшы мөнәсәбәте. Иң якын дус берәү генә була. Син аңа эч серләреңне сөйли аласың. Авыр чакта якын дуслар һәрвакыт ярдәм кулын суза.

Әлеге рәсемнәргә игътибар итегез әле.

“Торна белән Төлке”әкиятенә рәсемнәр.

Рәсемнәр буенча әңгәмә үткәрү.

1)Әкиятнең кыскача эчтәлеген сөйләгез?
2)Бу әкияткә карата нинди мәкаль әйтеп була?

(Бәйрәм ашы кара – каршы.)

(Тактага “Кояш”куелган.)
Кояш нурлары безгә җылылык биреп тора. Ә тактадагы кояшның нурлары юк, елмаеп та тормый. Укучылар, без нурдагы биремнәрне үтәп, кояш нурларын куя барырбыз.

1нур. Мәкальне дәвам итәргә.

Дусны табу җиңел...(саклавы авыр)

Дустың нинди...(кадерең шундый)

2нур. Ребусны чишәргә.

1. Йөз сум акчаң булганчы йөз .......... булсын.

2. Батыр.... беленер.

3. Эш сөйгәнне ил......

4. Аз сөйләш,күп...

5. Эшләмәгән...

6. Кешене .... карап каршы алалар,акылына карап озаталар.
3нур. Эмблема ясарга.

(Укучылар эмблема ясыйлар)

4нур. Физкультминутка.

Күзләр белән ДУСЛЫК дип “язу”.

5нур. ДУС сүзе белән җөмләләр төзергә.

Минем дустым бар. Якын дус бер генә була.

-Укучылар,кояшыбызның нурлары булды. Хәзер инде ул безгә елмаеп та җибәрде.(Кояшның авызын елмайтып куябыз)

- Хәзер безгә матур чәчәк тә куярга кирәк булыр. Моның өчен мин сезгә бер өзек укыйм.

Чын иптәш.

  Закирның ике иптәше бар – Равил белән Зөфәр. Алар бер класста укыйлар. Укытучы балаларга өйдә дәрес әзерләп килергә: хикәя укырга һәм мисаллар чишәргә кушты.

   Закир хикәяне укыды,ләкин мисалларны чишә алмады. Икенче көнне, мәктәпкә килгәч, иптәшләренең булышуын үтенде. Зөфәр үз дәфтәрен аңа бирде дә:

-Мә, күчереп яз, минеке дөрес, - диде. Ә Равил:

-Юк, Закир, күчереп язма. Мин сиңа хәзер яхшылап аңлатырмын, син үзең эшләрсең, - диде.

   Хәзер шушы өзеккә карата сораулар буенча әңгәмә үткәрербез.

· Зөфәр Закирга ничек ярдәм итә?

· Закирга кайсы дусты чын ярдәм күрсәтә?

· Сезгә кем ошады?

· Зөфәргә нинди киңәшләр бирер идегез?

Аяз күктә кошлар очып йөрсә, барыбызга да күңелле булыр иде. (Кояш янына “кош”лар куябыз)

Дәресне йомгаклау.

Өйгә эш. “Минем якын дустым”темасына Шигырь,хикәя язарга.

